
 

 

Quddiem l-Arbitru għas-Servizzi Finanzjarji 

 

Każ ASF 156/2025 

 

TO 

(‘l-Ilmentatur’) 

vs 

MAPFRE Middlesea p.l.c. 

(C-5553) 

(‘MMS’ jew ‘Fornitur tas-Servizz’) 

Seduta tal-31 ta’ Diċembru 2025 

L-Arbitru 

Ra l-ilment1 imressaq mill-Ilmentatur li jittratta każ fejn il-Fornitur tas-Servizz qed 

jirrifjuta talba għal kumpens dwar ħsarat li l-Ilmentatur qed jitlob permezz ta’ 

talba fuq il-polza Home Insurance li ġarrab fil-lejl bejn it-12 u t-13 ta’ Mejju 2025. 

Skont l-Ilmentatur, f’dan il-lejl kien hemm maltempata b’riħ qawwi li kkawżat 

danni fuq il-bieb fis-sular ta’ fuq li kienu jammontaw għal €1,715.71 biex dan il-

bieb jinbidel għax ma setax jissewwa. 

MMS fil-proċess tat-talba qabbad lill-Perit Alfred Grech biex ilesti rapport dwar 

dawn il-ħsarat u, peress li l-perit ikkonkluda fir-rapport tiegħu li l-ħsara ma kinitx 

ikkawżata mill-maltempata, huma għalhekk qed jirrifjutaw it-talba.   

Dan ġie spjegat fir-risposta tal-Fornitur tas-Servizz datata 13 t’Awwissu 2025.2 

 Seduti 

Fl-ewwel seduta tad-29 t’Ottubru 2025, l-Ilmentatur xehed: 

 
1 Paġna (P.) 1 - 6 u dokumenti annessi P. 7 - 25 
2 P. 33 - 35 u dokumenti annessi 36 - 68 

1. ‘The insurance lacked to submit to me the latest version of the 

Insurance Policy and I submitted to the Office of the Arbiter the one I 

had from the Insurance.  

2. I did not object that the insurance send someone to come and see the 

damage but without prejudice.  I am making it clear; therefore, at no 

time I was advised that prior to the visit of the architect representing 

the insurance would form the final basis of the claim definitely not on 

my part.  Consequently, I filed my complaint with the office of the 

arbiter. 

3. Inconsistency by the Service Provider MAPFRE Middlesea plc. where it 

stated in the email dated 23rd May that it highly evident that the 

damage occurred to thermal expansion. When by email dated 23rd 

June Mapfre Middlesea plc stated from the report of its architect that 

the breaking of the joints occurred and glass occurred to regular use. 

This is not correct as this particular door is rarely used only once a 

month for cleaning compared to the one on the ground which is used 

several times during the day.  The damage was actually caused by 

external wind pressure. 

4. The Architect representing the Insurance cannot be independent and 

based his argument on suppositions and excuses. It was stated in its 

reply Mapfre Middlesea plc from the report of its architect that no 

windstorms were recorded last year. This statement absolutely makes 

no sense; because it is not relevant to time when accident occurred and 

because Malta suffers from wind storms.    

5. Reference again to the email dated 23rd June Mapfre Middlesea 

Insurance plc quoted from the report that the architect noted no other 

apertures at the property of any damage without having inspected 

other apertures.  Eventually I did inspect and found a little damage to 

the ground door.  Both doors will be replaced as I do maintenance to 

my property whenever needed and therefore, I will have to foot the 

costs for the other door.  

6. The aluminium Apertures could last for 50 years without any damage and 

damage could be done an accident.  I have talked to my architect and he 

has ruled out completely that the damage was done to Wear and Tear.             

The reason is a fact that the damage was actually done suddenly by an 

accident due to very strong winds. I have already stated to declare it by 

an Affidavit.  Therefore, no technical report on my part was needed.   

7. I was woken up that night and heard the strong winds and in the morning 

I noted the damage.  Therefore, I made my claim rightly to the service 

provider Mapfre Middlesea plc because this is really a genuine case and a 

point of principle and covered by the home insurance policy.    

Therefore, my claim respectfully should be upheld.’3 

Taħt kontroeżami kompla jixhed: 

‘Qed jingħad li jien għamilt il-claim u għar-raġunijiet li hemm spjegati fil-

korrispondenza ma’ MAPFRE, ġejt infurmat li MAPFRE mhux ser tħallas il-claim 

tiegħi. 

Qed jingħad li minħabba li jien bqajt ninsisti, MAPFRE qaluli li peress li jien 

m’inix espert ..., ngħid li din mhix kwistjoni ta’ espert. 

Mistoqsi x’inhu x-xogħol tiegħi, ngħid li jien accountant imma ċerti affarijiet 

huma elementari. 

Mistoqsi għandix xi kwalifika jew esperjenza ta’ xi perit jew bennej, eċċ., ngħid 

li m’inix perit. 

Qed jingħad li għaldaqstant, MAPFRE kienu ser jibagħtuli perit biex jara 

x’hemm u x’mhemmx u jekk jgħid li MAPFRE għandhom iħallsu, jħallsu. 

Ngħid li jien ma kelli l-ebda faħam miblul li jibagħtu l-perit.  

Qed jingħad li l-perit ġie f’Ġunju 2025 u għamel rapport. 

Qed jingħad li mar-risposta tal-fornitur tas-servizz bagħtu kopja ta’ dan ir-

rapport. 

Ngħid li r-rapport tal-perit ma niżżiltux; li niżżilt huwa x’qalu MAPFRE fuq dak 

li qal il-perit.  

 
3 P. 69 - 70 

Mistoqsi naqbilx li l-proprjetà tiegħi ilha mibnija ‘il fuq minn tletin sena, ngħid 

li iva. 

Mistoqsi naqbilx li dan il-bieb fi tletin sena qatt ma nbidel, ngħid li, le, qatt ma 

nbidel. 

Mistoqsi naqbilx li jien peress li noqgħod faċċata tal-baħar, dan il-bieb hu 

espost u jilqa’ ħafna riħ u l-arja tal-baħar, ngħid so what? L-ieħor ma ġralu 

xejn.  

Mistoqsi naqbilx fuq dawn l-affarijiet, li dan il-bieb ilu aktar minn tletin sena 

faċċata tal-baħar, ngħid li iva, ma nistax ninnega. 

Qed jingħad li l-perit, fl-opinjoni professjonali tiegħu, qal li ma’ tletin sena 

huwa raġonevoli li jkun hemm xi wear and tear due to it being exposed to sea 

conditions. 

Mistoqsi naqbilx ma’ din l-opinjoni, ngħid li meta ħadt parir mingħand perit, 

tal-età tiegħu, avvanzat ukoll, qalli li ma kienx wear and tear għaliex din ġrat 

suddenly u, allura, mhux wear and tear. 

Mistoqsi għalfejn ma ppreżentajtx lill-MAPFRE il-parir tal-perit tiegħi bil-

miktub, ngħid li l-perit tiegħi m’għamilx rapport bil-miktub. Ma kienx hemm 

għalfejn isir rapport bil-miktub. 

Mistoqsi minn fejn ġibt l-informazzjoni li ‘aluminium apertures could last for 50 

years without any damage’,  ngħid li fittixt u ġibtha minn Google.  

Qed jingħad li sibt l-informazzjoni minn Google imma r-rapport tal-perit mhux 

bil-miktub. 

Ngħid li lill-perit, Franco Montesin, kellimtu a voce. Qalli li mhux minn wear 

and tear. Għidtlu din f’daqqa ġrat. 

Mistoqsi jekk il-perit tiegħi ġiex jara l-bieb fuq il-post, ngħid li le, ma ġiex jarah. 

Qed jingħad li l-Claim Form qiegħda fuq il-lejl ta’ bejn it-12 u t-13 ta’ Mejju, u 

mistoqsi jekk f’dak il-lejl kienx hemm xi maltempata kbira, ngħid li kif spjegajt 

fl-aħħar sottomissjoni li għamilt, għidt li dak il-ħin, bil-lejl, qomt, smajt riħ 

qawwi, enormi, u filgħodu ndunajt li ġrat din il-ħsara.  

Mistoqsi dakinhar kienx hemm maltempata kbira, kienx hemm xi xita qawwija, 

ngħid li għidt diġà li jien smajt riħ qawwi, enormi. 

Mistoqsi fit-30 sena ta’ qabel qattx smajt riħ daqshekk qawwi, ngħid li ġieli 

smajt, sa jumejn ilu. Ngħid li qatt ma ġara xejn għax kien għadu b’saħħtu l-

bieb. 

Qed jingħad li jekk inħares lejn il-World Weather, jekk inħares lejn il-passat, fil-

lejl bejn it-12 u t-13 kien hemm temp bnazzi u r-riħ kien 12.5 knots N.W. and 

sunny. It-12 u t-13 it-tnejn kienu sunny u l-average wind was 12.5 knots. 

Mistoqsi nikkunsidrax riħ ta’ 12.5 knots N.W. bħala qawwi, ngħid li dak il-lejl 

smajt dak ir-riħ qawwi u filgħodu ċċekkjajt u sibt hekk.  

Mistoqsi naqbilx li fil-passat għamilt home claims ma’ MAPFRE, ngħid li jien 

irrid nagħmilha ċara li ma noqgħodx nara kemm ikklejmjajt u kemm ma 

kklejmjajtx. Jien għamilt l-applikazzjoni għall-prinċipju. Li ngħid żgur hu li 

f’għoxrin sena qatt ma għamilt claim. Però, reċentement kont għamilt claim. 

Waħda minnhom żgur kienet tas-security u kien hemm oħra storm damage.  

Ngħid li, iva, naqblu li kelli din il-claim u kienet tħallset.’4 

Fit-tieni seduta li saret fit-2 ta’ Diċembru 2025, tela’ jixhed il-Perit Alfred Grech li 

qal: 

‘Ngħid li fid-19 ta’ Ġunju mort nagħmel survey wara li kelli request mingħand 

MAPFRE minħabba claim magħmula mill-[Ilmentatur]. Mort hemmhekk u ħadt 

id-dettalji, u ħadt ritratti u, mbagħad, meta mort l-uffiċċju qgħadt nanalizza l-

claim. 

L-ewwel ħaġa li nagħmel meta jkun hemm claim ta’ wind damage, niċċekkja 

mal-Met Office jekk kienx hemm xi abnormal wind speeds in that period. Jiena, 

mill-informazzjoni li tawni mill-Met Office, mill-weather station li għandhom l-

Imsida, jekk inti tara l-wind speeds, il-maximum li ġie rreġistrat kien ta’ 12.1 

knots. Jekk inti tqabblu maċ-chart, dik tista’ tgħid li hija storm force ta’ 4 jew 

5, jiġifieri li it’s a very light storm.  

L-ewwel ħaġa li stabbilixxejt hija li mid-data li tawni l-Met Office, ma kienx xi 

abnormal wind conditions li setgħu ikkawżaw xi ħsarat għax biex inti tibda 

tikkonsidra structural building damage, inti trid tmur into force 9 jew 10.  

Dejjem żomm f’moħħok li din hija bbażata fuq il-weather station li għandhom 

l-Imsida. 

 
4 P. 71 - 73 

Ngħid li jiena rajt il-ħsarat li ġarrab dan il-bieb. Nixtieq nispjega li dan hu 

sliding door li jagħti fuq l-east. Meta inti għandek a wind force li aħna 

normalment neħduha between 10kg u 15kg per square metre, tinqasam hekk: 

il-parti tan-nofs tieħu nofs il-wind u, mbagħad, għandek kwart ’l hawn u kwart 

’l hemm. 

Peress li aħna morna naraw il-ħsara hawnhekk, mela inti għandek dan il-kwart 

jinqasam f’1/8 hawn u f’1/8 hemm, jiġifieri the brunt of the impact load tieħdu 

din stess.  

Ngħid li jiena ili nagħmel surveys for these past thirty years. Meta ġieli rajt 

ħsarat, hija din li tant tkun window kbira li ġieli tidħol ’il ġewwa u taqsam il-

ħġieġ. F’dan il-każ, qegħdin nikkalkolaw li 1/8 of the wind force li laqtet it-tieqa 

marret hawn. That is the strongest part of the door għax inti għandek kument 

u din tidħol u din tippretendiha li din ser titgħawweġ. Imma biex din toħroġ 

minn postha, jekk inti għandek wind load hekk ... u kieku mort hemmhekk u 

sibt dawn mgħawwġin u l-ħġieġ imkisser kont ngħid this is wind damage.  

Imma dan infetaħlu l-joint ta’ fuq li jiena naħseb li jekk inti għandek horizontal 

force li ġejja hekk, din il-ħsara qiegħda vertically. Jiġifieri, jekk this is the Y axis, 

hi qiegħda in the X axis, jiġifieri din ħarġet minn postha; 99% ħarġet minn 

postha peress li hemmhekk hemm a very corrosive atmosphere, il-fixings 

t’hawnhekk inqatgħu u bil-bieb qed tiftħu u tagħlqu, inqalgħu. 

Meta kont hemmhekk, l-ewwel ħaġa li nagħmel inħares madwari ħalli nara 

daqsxejn jekk narax xi signs li jista’ jkun hemm li minbarra dan il-bieb, laqtu 

affarijiet oħrajn. Imma, apparti l-fatt li s-Sinjur għandu bieb ieħor bħalu isfel, 

ma rajt l-ebda indikazzjoni li għamlet xi wind force kbira li qalbet xi ħitan jew 

hekk. 

Meta jien ikkonstatajt li l-wind li kien hemm kien wind normali li fl-ebda 

gazzetti ma kien hemm li kien hemm wind storms li kienu force 9 jew 10. Rajt 

id-dinamiżmu teknikament għaliex din bir-riħ kieku xi ħsara setgħet ġarrbet u 

meta rajt li din kulma għamel f’dan il-bieb li ħarġet din minn postha, jien għidt 

din żgur m’għandhiex x’taqsam ma’ wind damage. Dak għandek bieb 

hemmhekk ilu 30 sena li dak iż-żmien konna nużaw NC40 li kulma jkun 40mm. 

Jekk tara l-bibien tal-lum tara li huma kważi three times as much. U there is a 

lot of corrosive atmosphere hemmhekk. 

Allura, probabbilment, din ħarġet minn postha u ngħid li kieku mort u sibt li 

din daħlet ’il ġewwa, u qasmet il-ħġieġ kont ngħid li din hija wind damage. Din 



ASF 156/2025 
 

7 
 

intlaqtet minn xi whirlwind. F’dan il-każ, in-natura tal-ħsara li kien hemm hija 

żgur li m’għandhiex x’taqsam ma’ ebda wind għax inti wind għandek a 

horizontal force, tagħfas fuq il-bieb; u kieku kont nippretendi li ser nara ħsara 

(hawn) u mhux fl-aktar post sod li għandek ġo bieb, li għandek kumment u 

qiegħed ġo frame.’5 

Taħt kontroeżami kompla jixhed: 

‘Mistoqsi jekk bilfors irid ikun hemm wind force li twaqqa’ l-bini biex ikun 

hemm ħsara fil-bieb, ngħid li jekk bieb issirlu ħsara għax ikun hemm daqsxejn 

riħ mela l-bieb is not fit for purpose. U f’dawn it-tletin sena, dak il-bieb qala’ 

żgur wind force ta’ 9 u 10, qiegħed fejn qiegħed. U żamm. U issa kien hemm 

daqsxejn ta’ buffura riħ u l-bieb infetaħ.  

Ngħid li meta mort għand is-Sinjur staqsejtu jekk għandux a technical report 

kif għandi jiena. Report ta’ erba’ paġni u dħalt fil-wind speed. Jien kont 

nistenna li s-Sinjur illum iġib engineer bħalma jien engineer, u miegħu 

niddjaloga ħa naraw daqsxejn għax jiena ili nagħmel dan ix-xogħol għal tletin 

sena u r-rapport jien niffirmah. La niktbu x’tgħidli l-insurance u lanqas li jgħidli 

s-Sinjur. I sign my reports and I sign them with integrity and professionality, 

jiġifieri ħadd ma jgħidli x’għandi nikteb. Get a technical report and if that 

technical report convinces me, jiena dawn mhux flusi u lanqas flus l-avukat; 

ħafna drabi l-Claim Handler jippreferi ngħidlu ħallas milli ngħidlu le għax ikun 

irid jerġa’ jibda. 

Mistoqsi għalfejn qed nippretendi li s-Sinjur kellu jġib rapport tekniku, ngħid 

għax jiena għamilt rapport tekniku li mhux qed jaqbel mal-claim tas-Sinjur, and 

in order for the Complainant to counteract my report, is-Sinjur irid iġib rapport 

hu biex jgħid, ‘Isma’, dan li qed jgħid teknikament il-Perit Grech mhuwiex 

validu għal dawn ir-raġunijiet ...,’ to challenge my report. 

U jien l-ebda insurance ma tgħidli in my thirty years, ‘Perit, ara kif ser toħroġna 

minnha.’ No, they do not even dare to say that to me because I am a 

professional.’6 

 

 

 
5 P. 74 - 76 
6 P. 76 

Analiżi u osservazzjonijiet 

Il-każ tal-Ilmentatur kien ibbażat biss fuq asserzjoni personali, bla evidenza, li l-

ħsara kienet ikkaġunata minn riħ qawwi matul il-lejl.  Ma ressaq ebda argumenti 

biex jirribatti l-evidenza li ressaq il-Fornitur tas-Servizz li: 

• Matul il-lejl irriżulta li ma kien hemm l-ebda maltempata jew riħ qawwi li 

seta’ kien il-kawża tal-ħsara. 

• In-natura tal-ħsara kienet turi li kienet ikkawżata minn ‘wear and tear’ 

normali fuq bieb li ġie installat 30 sena ilu. 

• L-Ilmentatur ma ġab l-ebda rapport tekniku minn perit tiegħu li jirribatti l-

konklużjonijiet tar-rapport tal-Perit Grech. 

Il-bilanċ tal-probabbilità huwa deċiżament favur il-każ imressaq mill-MMS. 

Deċiżjoni 

Għar-raġunijiet hawn spjegati, dan l-ilment qed jiġi miċħud, u l-Arbitru jordna li 

kull parti ġġorr l-ispejjeż tagħha.   

 

 

 

Alfred Mifsud 

Arbitru għas-Servizzi Finanzjari  

 

Nota ta’ Informazzjoni relatata mad-Deċiżjoni tal-Arbitru  

Dritt ta’ Appell 

Id-Deċiżjoni tal-Arbitru legalment torbot lill-partijiet, salv id-dritt ta’ appell 

regolat bl-artikolu 27 tal-Att dwar l-Arbitru għas-Servizzi Finanzjarji (Kap. 555) (‘l-

Att’), magħmul quddiem il-Qorti tal-Appell (Kompetenza Inferjuri) fi żmien 

għoxrin (20) ġurnata mid-data tan-notifika tad-Deċiżjoni jew, fil-każ  li ssir talba 

għal kjarifika jew korrezzjoni tad-Deċiżjoni skont l-artikolu 26(4) tal-Att, mid-data 

tan-notifika ta’ dik l-interpretazzjoni jew il-kjarifika jew il-korrezzjoni hekk kif 

provdut taħt l-artikolu 27(3) tal-Att.  

Kull talba għal kjarifika tal-kumpens jew talba għall-korrezzjoni ta’ xi żbalji fil-

komputazzjoni jew klerikali jew żbalji tipografiċi jew żbalji simili mitluba skont l-

artikolu 26(4) tal-Att, għandhom isiru lill-Arbitru, b’notifika lill-parti l-oħra, fi 

żmien ħmistax (15)-il ġurnata min-notifika tad-Deċiżjoni skont l-artikolu 

msemmi. 

Skont il-prattika stabbilita, id-Deċiżjoni tal-Arbitru tkun tidher fis-sit elettroniku 

tal-Uffiċċju tal-Arbitru għas-Servizzi Finanzjarji. Dettalji personali tal-ilmentatur/i 

jkunu anonimizzati skont l-artikolu 11(1)(f) tal-Att. 

 

 


